2020 жылға «БЖЗҚ» АҚ Түркістан ОФ үшін машиналарға техникалық қызмет көрсету жұмыстарын сатып алу туралы шарт 

	_________________________

< Тапсырыс беруші аймағы >
	_________________________

№ < шарт нөмірі>
	_________________________

< шарт күні >


                    

«Бірыңғай жинақтаушы зейнетақы қоры» акционерлік қоғамы, бұдан әрі  «Тапсырыс беруші» деп аталады,  08.07.2020 ж. №207 сенімхаттың негізінде әрекет ететін «БЖЗҚ» АҚ Шымкент қаласындағы филиалының директоры Мусаев М.А. арқылы бір тараптан және ___________, бұдан әрі «Жеткізуші» деп аталады, ____ негізінде әрекет ететін _____________ арқылы екінші тараптан, бұдан әрі «Тараптар» деп атала отырып, Қазақстан Республикасының Ұлттық Банкі Басқармасының 27.08.2018 жылғы № 192 қаулысымен бекітілген Қазақстан Республикасы Ұлттық Банкінің, оның ведомстволарының, оның құрылымына кіретін ұйымдардың және дауыс беретін акцияларының (жарғылық капиталға қатысу үлестерінің) елу және одан да көп пайызы Қазақстан Республикасының Ұлттық Банкіне тиесілі немесе оның сенімгерлік басқаруындағы заңды тұлғалардың және олармен үлестес заңды тұлғалардың тауарларды, жұмыстарды және көрсетілетін қызметтерді иеленуі қағидасының (бұдан әрі – Қағида) және __.__.2020 ж. баға ұсынысын сұрату тәсілімен сатып алу қорытындысын бекіту туралы хаттама негізінде 2020 жылға «БЖЗҚ» АҚ Шымкент қаласындағы филиалы үшін машиналарға техникалық қызмет көрсету жұмыстарын сатып алу туралы осы шартты (бұдан әрі – Шарт) жасады және төмендегілер туралы келісімге келді:
 

1. Шарт мәні және жалпы талаптар
 

1.1. Тапсырыс беруші тапсырады, қабылдайды және ақысын төлейді, ал Мердігер Шарттың ажырамас бөлігі болып табылатын Қосымшаларға сай жұмысты өз тәуекелі үшін өз күшімен, құралдарымен, тетіктерімен, сондай-ақ қажетті материалдармен және жабдықтармен орындау (бұдан әрі – жұмыс) жөніндегі міндеттемелерді өзіне қабылдайды.

1.2. Шарт бойынша орындалатын жұмыстың тізбесі мен көлемі осы Шарттың ажырамас бөлігі болып табылатын Қосымшаларда айқындалған. 

1.3. Мердігер осы шартты жасай отырып, жұмыстың көлемі мен орындалатын жерін, нысандарды, басқа да бар ақпаратты (оның ішінде тапсырыс берушінің талаптарын және өзге қажетті құжаттаманы) тексергенін және зерделегенін және әрі жұмысты орындау үшін:  

· жұмыс жүргізу нысаны мен сипаты;

· жұмысты орындау және аяқтау үшін қажетті жұмыстың көлемі мен сипаты;

· жұмыстың орындалу сапасына ықпал ететін күтпеген тәуекелдер мен өзге барлық жағдайлар бөлігінде қанағаттанарлық сипатта екендігін растайды. 

1.4. Осы Шартта төменде аталған ұғымдар мен анықтамалар былай түсініледі:

1) «Шарт» -1994 жылғы 27 желтоқсандағы Қазақстан Республикасы Азаматтық кодексіне (Жалпы бөлім), 1999 жылғы 01 шілдедегі Қазақстан Республикасы Азаматтық кодексіне (Ерекше бөлім) және қағидаларға сәйкес Тапсырыс беруші мен Жеткізуші арасында жасалған тауарды жеткізу, жұмыстарды орындау, қызметтерді көрсету туралы азаматтық-құқықтық шарт;

2) «Шарттың құны» - Шарт аясында өз шарттық міндеттемелерін толық орындаған үшін Тапсырыс берушінің Жеткізушіге төленуі қажет сомасын білдіреді;

3) «Тапсырыс беруші»– «БЖЗҚ» АҚ Шымкент қаласындағы филиалы;

4) «Мердігер» – өзімен жасалған тауар, жұмыс, қызмет сатып алу шартында тапсырыс берушінің (сатып алуды ұйымдастырушының) контрагенті ретіндегі  кәсіпкерлік қызметті жүзеге асыратын жеке тұлға, заңды тұлға, заңды тұлғалардың уақытша бірлестігі (консорциум). 

5) «Жұмыс» – 2020 жылға «БЖЗҚ» АҚ Шымкент қаласындағы филиалы үшін машиналарға техникалық қызмет көрсету жұмыстарын орындауды білдіреді.

1.5. Төменде аталған құжаттар және олардағы талаптар осы Шартты құрайды, атап айтқанда:

1) осы Шарт;

2) сатып алатын жұмыстар тізімі (№1 қосымша);

3) техникалық ерекшелік (№2 қосымша);

4) жұмыс кезеңмен орындалған жағдайда, жұмысты қабылдау-өткізудің аралық актісі;

5) көрсетілген құжаттама негізінде жұмыс жүргізілген жағдайда, жобалық-сметалық құжаттама, жұмысты орындау кестесі, жұмысты жүргізу жобасы/жұмыс сызбалары, схемалар және өзге құжаттама.

1.6. Мердігер қосалқы мердігерлерді (ортақ орындаушыларды) тартқан жағдайда, қосалқы мердігерлерге (ортақ орындаушыларға)  жұмысты орындау үшін берілген шекті жұмыс көлемі Шарт бойынша жалпы жұмыс көлемінің үштен екісінен аспайды.
2. Шарттың жалпы құны және төлем талаптары
2.1. Шарт бойынша жұмыстың жалпы құны ҚҚС-сыз _________ (___________) теңгеден аспауы тиіс және жұмысты орындауға байланысты барлық шығысты, сондай-ақ Қазақстан Республикасының заңнамасында көзделген бүкіл салық пен алымды қамтиды.

Егер Мердігер  ҚҚС төлеушісі емес.

2.2. Мердігер салықты, баж салығын және Қазақстан Республикасының заңнамасында белгіленген өзге төлемдер мен алымдарды қоса алғанда, жұмысты орындауға байланысты барлық тәуекел мен шығысты өз бетінше және өз есебінен көтереді.   

2.3. Осы Шарттың 2.1-тармағында көзделген Шарттың жалпы құны Қағидада көзделген негіздемелерді қоспағанда ұлғаю жағына қарай өзгермеуі тиіс.

2.4. Тапсырыс беруші төлемді толық көлемде жұмыстарды орындау бойынша міндеттемелерді орындаған күннен бастап 10 (он) жұмыс күннен кешіктірмей Тараптардың уәкілетті өкілдері қол қойған орындалған жұмысты қабылдау актісінің негізінде Жеткізушінің ағымдық шотына ақша аудару арқылы жасайды.  

Төлем мердігер тиісті түрде ресімделген төлем шоттарын, шот-фактураларды және орындалған жұмыстар актісін ұсынған жағдайда жүргізіледі. 
Тиісінше ресімделмеген, оның ішінде деректемелер дұрыс көрсетілмеген төлемге шот, шот-фактура және орындалған жұмыс актісі берілген кезде Тапсырыс беруші оларды төлемей қайтарады және Тапсырыс берушінің төлем бойынша міндеттемелерін орындау мерзімі жаңа төлемге шот, шот-фактура және орындалған жұмыс актісі берілген сәттен бастап есептеледі.       Мұндайда Мердігердің уақытылы төлемеген үшін Тапсырыс берушіге қандай да бір айыппұл санкцияларын қоюға құқығы жоқ. 

ҚҚС төлеуші Мердігер жоғарыда көрсетілген құжаттарды олардағы ҚҚС сомасын бөле отырып ұсынады. 
2.5. Тапсырыс берушінің ағымдағы шотынан ақша алынған күн Тапсырыс берушінің төлем бойынша міндеттемелерді орындау күні болып есептеледі.  

3. Тараптардың құқықтары мен міндеттері
3.1. Мердігер:

1) жұмысты Шарт талаптарына, Тапсырыс берушінің нормативтік құжаттамасының талаптарына, сондай-ақ Қазақстан Республикасы заңнамасының және нормативтік құжаттарының (Мемстандарт, ҚНЖЕ, ВҚН, ҚЖ және т.б.) талаптарына сәйкес  орындауға; 

2) Шарт бойынша өзіне алынған міндеттемелердің толық және тиісінше орындалуын қамтамасыз етуге;

3) Осы Шартты орындау үшін жұмылдырылған Жеткізушінің жұмыскерлерін қоспағанда, Шарт мазмұнын немесе оның қандай да бір ережелерін, сондай-ақ Тапсырыс беруші немесе оның атынан басқа тұлғалар берген өзге ақпаратты Тапсырыс берушінің алдын ала жазбаша келісімінсіз үшінші тұлғаларға жарияламауға міндеттенеді. Көрсетілген ақпарат Жеткізушінің жұмыскерлеріне құпия және шарттық міндеттемелерді орындауға қажетті шамада ғана берілуі тиіс;
4) жоғарыда аталған қандай да бір құжат пен ақпаратты Тапсырыс берушінің алдын ала жазбаша келісімінсіз Шартты іске асыру мақсатынан басқаға пайдаланбауға;

5) Тапсырыс берушінің алғашқы талабымен Шарт бойынша міндеттемелердің орындалу барысы жайлы ақпарат беруге;
6) Мердігердің Шарт талаптарын тиісінше орындамауы және/немесе басқа да заңға қайшы әрекеттері келтірген шығынды Тапсырыс берушіге толық көлемде өтеуге;

7) жұмыстың Шартта сипатталған талаптарға сәйкестігіне кепілдік беруге;

8) Қазақстан Республикасы заңнамасының талаптарына сәйкес жұмыстың осы түрі лицензиялануға тиісті болған жағдайда, Тапсырыс берушінің талабы бойынша жұмыстың осы түрін жүзеге асыру үшін талап етілетін лицензиялардың нотариат куәландырған көшірмелерін немесе электрондық лицензиялардың қағаз жеткізгіштегі көшірмелерін орындалған жұмыстың критерийлері бойынша жеке беруге, жұмысты орындау кезінде пайдаланылатын материалдарға сәйкестік сертификаттарын беруге;

9) егер Мердігер жұмысты орындау барысында Шарт талаптарынан ауытқыса немесе мұндай кемшіліктер жұмысты қабылдау кезінде және/немесе кепілдік кезеңінде анықталатын болса, №2 Қосымшаға сәйкес немесе Тапсырыс беруші хабарламада белгілеген басқа уақытта  барлық анықталған ақау мен кемшілікті (сәйкессіздікті) өз есебінен жоюға;

10) Тапсырыс берушіге Шарт шеңберінде жасалған барлық қосалқы мердігерлік шарттардың көшірмелерін Тапсырыс беруші көрсетілген мерзімде беруге міндеттенеді. Ортақ орындаушылардың (қосалқы мердігерлердің) болуы Мердігерді материалдық немесе Шарт бойынша басқа да жауапкершіліктен босатпайды. 

11) жұмысты орындау үшін бөлінген аумақта қосалқы мердігерлер болған кезде, өз бетінше өзінің жұмысын олармен бірге үйлестіруге;

12) Тапсырыс беруші мүлкінің оны құрастырған/бөлшектеген сәттен бастап Тапсырыс берушіге өткізгенге дейін сақталуына, сондай-ақ қауіпсіздік техникасының, өртке қарсы қорғау, жұмысты қауіпсіз және апатсыз орындау ережелерінің сақталуына толық жауапты болуға, жұмысты орындау барысында туындайтын шығындарға немесе  Тапсырыс берушінің мүлкіне және үшінші тұлғаларға залал келтіруге байланысты барлық тәуекелдер үшін жауапты болуға;   

13) орындалған жұмысты және барлық материалдарды, жабдықтарды, қорларды және жұмыспен байланысты барлық басқа позицияларды шөгу, су тасқыны, аяз, өрт, дауыл секілді климатикалық жағдайлар, сондай-ақ тонау, жоғалту салдарынан және басқа да себептерден туындайтын заладың барлық түрлерінен, бүлінуден, жойылудан сақтауды қамтамасыз етуге міндеттенеді. Мердігер орындалған жұмысты Тапсырыс беруші қабылдаған сәтке дейін орындалған жұмысты қорғауды қамтамасыз етуге тиіс. Мердігердің жоғарыда айтылғандарға байланысты барлық шеккен шығындары Тапсырыс беруші тарапынан қосымша өтелуге жатпайды;

14) жұмысты орындау барысында Тапсырыс берушінің жабдықтары мен мүлкіне залал келтірген жағдайда, зақымдалған жабдық пен мүліктің құнын нарықтағы бағасына сәйкес өтеуге немесе Тапсырыс берушімен келісе отырып ұқсас жабдық пен мүлік беруге;

15) жабдықты құрастыру/бөлшектеу, жіберу-күйге келтіру, материалдарды тиеу/түсіру, тасымалдау, белгіленген жеріне жеткізу және орындалған жұмысты қабылдау актісі бойынша Тапсырыс берушіге беру бойынша ілеспе қызметтер көрсетуге;

16) өз күшімен, құралдарымен және құрамдас бөлшектерімен жұмысты орындауға, оларды тиеу мен түсіруді, жұмысты орындау үшін қажетті өзге жұмыстарды қамтамасыз етуге; 

17) қажет болғанда Тапсырыс берушінің талабы бойынша ақауларды жою кезеңін қоса алғанда, жұмыс басталған күннен бастап жұмыс толық аяқталғанға дейінгі кезеңде Тапсырыс берушінің атына сақтандыру өтемін қамтамасыз етуге міндеттенеді. Бұл ретте, Мердігер жұмыс басталатын күнге дейін бекіту үшін Тапсырыс берушіге сақтандыру полистері мен сертификаттарын береді. Мердігер Тапсырыс берушінің келісімінсіз сақтандыру талаптарын өзгерте алмайды.         

18) қажет болған жағдайда, жұмысты орындау тәртібі мен мерзімдері жазылған жұмысты жүргізу кестесін Тапсырыс берушіге  бекітуге беруге; 

19) жұмыс орындалатын аумақты таза ұстауға, сондай-ақ учаскені құрылыс қалдықтарынан тазартуға ждәне учаскені тез арада ретке келтіруге;

20) Тапсырыс беруші нысанындағы жұмыс жүргізу қауіпсіздігіне (өрт қауіпсіздігіне, қауіпсіздік техникасына) жауап беруге міндеттенеді;

21) қызметкерлердің еңбекті қорғау мен еңбек жағдайларының, техникалық, экологиялық, өрт қауіпсіздігінің және өнеркәсіптік санитарлық қауіпсіздіктің, сонымен бірге табиғатты қорғау заңнамасының талаптарын сақтауын қамтамасыз етуге, бақылауға міндеттенеді және толық жауапты болады;

22) Тапсырыс берушінің алдын ала жазбаша келісімінсіз үшінші тарапқа тауарды жеткізуді толығымен де, ішінара да бермеуге;

23) берілген күнге Тараптар арасындағы өзара есеп айырысулардың ағымдағы жағдайын көрсететін өзара есеп айырысуларды салыстырып-тексеру актісіне қол қоюға және беруге міндеттенеді.  
24) Жұмыстың орындалу сапасына бақылау жүргізуге, орындалатын жұмыстардағы кемшіліктерді ескерту және жою бойынша өз уақытында шаралар қабылдау.
3.2. Мердігер:

1) Тапсырыс берушіден Шарт бойынша өз міндеттемелерін орындауға қажет ақпарат алуға;

2) Шарттың барлық талабы тиісінше орындалған кезде орындалған жұмыс ақысының уақтылы төленуін талап етуге;

3) Тапсырыс берушінің келісімі бойынша Шартта сипатталған талаптарға сәйкесетін жұмысты мерзімінен бұрын орындауға құқылы.  

3.3. Тапсырыс беруші:

1) орындалған жұмыс актісі негізінде осы Шарттың талаптарына сәйкесетін орындалған жұмысты қабылдауға немесе оған қол қоюдан дәлелді бас тарту беруге;
2) Шарт талаптарына сәйкес Мердігердің орындаған жұмысына ақы төлеуге;
3) Мердігер мамандарының жұмысты орындау үшін рұқсат алуын қамтамасыз етуге міндетті. 
4) ТАӘ, жедел байланыс үшін телефондары мен электрондық пошта мекенжайларын көрсете отырып, Мердігермен өзара әрекеттесетін уәкілетті тұлғаларды анықтау, олар Мердігер орындайтын жұмыстың сапасына, толықтығына және Шарт талаптарына сәйкестілігіне бақылау жүргізеді, орындалған жұмыстардың қабылдауын қамтамасыз етеді, қажет болғанда жоғарыда көрсетілген деректерді жаңартуға;

5) қызметті көрсетуге қажетті жағдайлармен қамтамасыз ету, қажет болғанда Мердігерге Шарт бойынша қызметті көрсету үшін талап етілетін анықтамалық, нормативтік және басқа да ақпаратты беру;

6) Мердігерге Шарт бойынша жұмысты орындауға тиісті түрде ресімделген өтінімдерді ұсынуға;

7) Мердігерге осы Шарт бойынша Мердігердің өз міндеттемелерін орындауы үшін жарамды күйдегі зақымдалмаған картридждерді беруге; 

8) орындалған жұмыста Кемшіліктер байқалған жағдайда бұл туралы Мердігерге жедел хабарлауға;

9) осы Шарт бойынша өз міндеттемелерін орындау нәтижесінде алынған конфиденциалды, банктік, коммерциялық және басқа да ақпаратты жарияламауға және құпия сақтауға.
3.4. Тапсырыс беруші:
1) Шартты кез келген кезеңде біржақты тәртіпте толығымен немесе ішінара:

a. Жеткізуші Шарт бойынша өз міндеттемелерін орындамаған және/немесе тиісінше орындамаған;

b. Тапсырыс беруші (сатып алуды ұйымдастырушы) Қағидада көзделмеген баға ұсыныстарын сұрату және тендер тәсілдерімен сатып алуға қатысқан Жеткізушіге көмек көрсету дерегі анықталған;

с. Жеткізуші ұсынған мәліметтерде жалған ақпарат анықталған;

d. тендер, баға ұсыныстарын сұрату тәсілімен сатып алуларды өткізген кезде сатып алулар қорытындысына ықпал еткен Қағиданың және (немесе) сатып алу талаптарының бұзылуы анықталған жағдайда бұзуға құқылы. 

Мердігер аталған негіздемелер бойынша Шартты бұзумен байланысты шығындарды төлеуді талап етуге құқылы емес және Шарттың 5.4-тармағының талаптарына сай Тапсырыс берушіге тұрақсыздық айыбын (айыппұл) төлейді. Мұндайда Мердігер дереу жұмысты тоқтатады, нысанның сақталуын (нысанды жұмыс тоқтатылған күнгі күйінде сақтау) және тапсырыс берушіге белгіленген тәртіпте беруді қамтамасыз етеді.
2) Шартты жұмысты одан әрі орындаудың мақсатқа сай болмауына және/немесе тежеусіз күш жағдайларының (сатып алудан бас тарту) орын алуына орай жұмыстарды орындауға шығыстарды қысқарту үшін кез келген уақытта толығымен немесе ішінара бұзуға құқылы, егер мұндай қамтамасыз ету осы Шартта көзделген болса және нақты орындалған және орындалған жұмыс актісі бойынша қабылданған жұмыс үшін төлем жасалса, мұндай шешім қабылданған күннен бастап 5 (бес) жұмыс күні ішінде Жеткізушіге Шарттың орындалуын қамтамасыз ету қайтарылады. Мұндайда Тапсырыс беруші Жеткізушіге тиісті жазбаша хабарлама жіберуге міндетті;

3) жұмыстың тиісті сапада, санда және Шартта көрсетілген мерзімде орындалуын талап етуге;

4) Мердігердің шұғыл-шаруашылық қызметіне араласпай-ақ, орындалатын жұмыстың барысы мен сапасын, олардың орындалу мерзімдерінің сақталуын, Мердігер пайдаланатын материалдардың сапасын кез келген уақытта бақылау мен қадағалауды, жүзеге асыруға;  

5) Мердігер жоя алмайтын ақаулар анықталған жағдайда жұмысты қабылдаудан бас тартуға құқылы. Мұндай жағдайда жұмысқа ақы төленбейді. Жұмыс тиісінше орындалмаған жағдайда Мердігер Тапсырыс берушінің жұмыстың орындалуын бақылау мен қадағалауды жүзеге асырмағанына сүйенуге құқылы емес.    

6) орындалатын/орындалған жұмыстағы кемшіліктер (сәйкессіздіктер) анықталған жағдайда №2 Қосымшаға сәйкес мердігер осындай кемшіліктерді (сәйкессіздіктерді) Тапсырыс беруші көрсеткен мерзім ішінде өз есебінен жояды. Қажет болғанда, Тараптар қажетті пысықтауларды көрсете отырып, акт жасайды және оған қол қояды;  

7) егер Мердігер Шартта көзделген талаптарды бұза отырып, орындалған жұмысты түзету бойынша өз міндеттемелерін орындамаса,  сондай-ақ Мердігер ҚР ҚН, ҚНЖЕ және т.б. белгілеген нормалар мен қағидаларға сәйкес жұмысты аяғына дейін орындауға қабілетсіз болса, Мердігерге тоқтап қалу себептерін жойғанға дейін жалпы жұмысты не оның бір бөлігін тоқтату туралы  жазбаша түрде өкім беруге құқылы; 

8) егер Мердігер Шартта талап етілгендей учаскені таза ұстай алмаса, Тапсырыс беруші барлық шығыстарды Мердігердің есебіне жаза отырып, осы жұмысты өзі орындайды.  

3.5. Шартты орындау кезеңінде Мердігер немесе оның қосалқы мердігері (мердігерлері) немесе ортақ орындаушысы (орындаушылары) кез келген уақытта Шарттың уақтылы орындалуына кедергі келтіретін жағдайларға тап болса, Мердігер 1 (бір) жұмыс күн ішінде Тапсырыс берушіге кешігу дерегі, болжамды ұзақтығы және себебі (себептері) туралы жазбаша хабарлама жібереді. Мердігерден хабарлама алған соң Тапсырыс беруші жағдайды бағалап, осы Шарт талаптарында Шартқа өзгерістер енгізу арқылы Шартты орындау мерзімін өз қалауына қарай ұзартады. 

4. Жұмысты орындау талаптары 
4.1. Мердігер осы Шарттың қосымшаларында көрсетілген көлемде және мерзімде жұмысты орындайды. 

4.2. Мердігерге осы Шарттың 4.1-тармағында көрсетілген мерзімдерден басқа, Шарттың №2 қосымшасында көзделетін жұмысты орындау кестесіне сәйкес жұмыстың орындалу кезеңдері бойынша аралық мерзімдер белгіленуі мүмкін.  

4.3. Мердігер осы Шарт бойынша жұмысты орындау үшін біліктілігі, тәжірибесі және құзыреті  жұмыстың орындалуын тиісінше қадағалауға және басшылық етуге мүмкіндік беретін мамандарды, сондай-ақ Жұмысты тиісінше және уақтылы орындау үшін қажетті болып табылатын білікті жұмыс күшін пайдаланады.  

4.4. Мердігер орындалған жұмыстарды өткізу кезінде Тапсырыс берушінің талабы бойынша барлық қажетті құжаттарды (төлемге шот, шот-фактура, әрбір жұмыс/қызмет түрін және олардың құнын (бар болса) толық ашып көрсеткен орындалған жұмыс актісі екі данада, рұқсаттар, сәйкестік сертификаттары/стандарттар, жабдықтардың паспорттары және т.б.) беруге тиіс. Барлық құжаттар орыс тілінде болуы тиіс. Қажет болғанда Мердігер оларды орыс тіліне аударылуын қамтамасыз етуі тиіс. 
5. Тараптар жауапкершілігі  
5.1. Шарт бойынша міндеттемелерін орындамағаны не тиісінше орындамағаны үшін Тараптар осы Шартқа және Қазақстан Республикасының заңнамасына сәйкес жауапты болады.

Шарт Мердігер мен Тапсырыс беруші Шарт бойынша қабылдаған міндеттемелерді, оның ішінде кепілдік міндеттемелерді толық орындаған жағдайда орындалды деп саналады.   

5.2. Форс-мажор жағдайларын қоспағанда, Мердігер тарапынан Шарт бойынша жұмысты орындау бойынша не орындалған жұмыстағы  кемшіліктерді (сәйкессіздіктерді) жою бойынша міндеттемелер тиісінше орындалмағаны үшін Тапсырыс беруші Шарт аясындағы өзінің басқа құқықтарына залал келтірместен Мердігерден мерзімі өткен әрбір күн үшін ҚҚС-мен (ҚҚС көзделген болса) Шарттың жалпы құнынан 0,1% (нөл бүтін оннан бір пайыз), бірақ ҚҚС-мен (ҚҚС көзделген болса) Шарттың жалпы құнынан 5% (бес пайыздан) аспайтын мөлшерде тұрақсыздық айыбын (өсімпұл, айыппұл) өндіреді. 
Лоттар бойынша жұмысты орындаған жағдайда, осы тармақта көзделген тұрақсыздық айыбы (өсімпұл) Мердігерден ҚҚС-мен (ҚҚС көзделген болса) лот бойынша орындалмаған/тиісінше орындалмаған міндеттемелер сомасынан өндіріледі.

5.3. Шарттың 7-бөлімінің 3.4-тармағының 2) тармақшасында көзделген жағдайларды қоспағанда, Тапсырыс беруші Шартта көрсетілген мерзімде Мердігерге тиесілі қаражатты төлемесе, Тапсырыс беруші Мердігерге кешіктірілген төлемдер бойынша тұрақсыздық айыбын (өсімпұл) мерзімі өткен әрбір күн үшін тиесілі сомадан 0,1% (нөл бүтін оннан бір пайыз), бірақ төленуі тиіс сомадан  5% (бес пайыздан) аспайтын мөлшерде төлейді. 

5.4. Тапсырыс беруші Мердігерден Шарттың 3.4-тармағының 1) тармақшасында көрсетілген негіздемелер бойынша ҚҚС-мен (ҚҚС көзделген болса) Шарттың жалпы құнынан 5% (бес пайыз) мөлшерінде айыппұлды Тапсырыс берушіден жазбаша хабарлама алған күннен бастап 5 (бес) жұмыс күні ішінде төлеуді талап етуге құқылы.
Лоттар бойынша жұмысты орындаған жағдайда, осы тармақта көзделген айыппұл Мердігерден ҚҚС-мен (ҚҚС көзделген болса) лот бойынша орындалмаған/тиісінше орындалмаған міндеттемелер сомасынан өндіріледі.
5.5. Осы Шартта белгіленген санкциялар Мердігерге қатысты қолданылған жағдайда, Тапсырыс беруші есептелген тұрақсыздық айыбының (өсімпұл немесе айыппұл) сомасын Мердігермен есеп айырысу кезінде ұстап қалуға құқылы.
5.6. Мердігер қауіпсіздік техникасын, еңбекті және қоршаған ортаны қорғау ережелерін сақтамау нәтижесінде, оның салдарынан туындайтын оқиғалар үшін Тапсырыс беруші мен мемлекеттік органдар алдында толық жауапкершілікті өз есебінен көтереді. 

5.7. Осы Шарт бойынша тұрақсыздық айыбын (өсімпұл немесе айыппұл) төлеу Тараптарды шарттық міндеттемелерді орындаудан босатпайды. Осы Шарт бойынша міндеттемелерді орындау мерзімдерін бұзғаны үшін өсімпұл міндеттемелерді орындамаған/тиісінше орындамаған мерзімнен кейінгі келесі күннен бастап қоса алғанда ол нақты орындалған күнге дейін есептеледі.
5.8. Мердігер өз қызметкерлерінің, қосалқы мердігерлердің (ортақ орындаушылардың), қосалқы мердігердің жұмыскерлері мен сенім жүктелген тұлғаларының, сондай-ақ Шарт шеңберінде жұмыстың бір бөлігін орындайтын өзге тұлғалардың іс-әрекеттері мен жіберген қателіктері үшін Тапсырыс беруші алдында жауап береді. 

5.9. Мердігер жұмыс жүргізілген кезден бастап орындалған жұмысты қабылдау актісіне Тараптар қол қойған күнге дейін жұмыс нәтижесінің сақталуын қамтамасыз етуге толық жауапты болады. Егер Тараптар орындалған жұмысты немесе жұмыстың қандай да бір бөлігін (жұмысты орындаудың аралық кезеңдері болған жағдайда) қабылдау актілеріне қол қойса, онда Мердігердің осы бөліктің сақталуын қамтамасыз ету үшін жауапкершілігі Тараптар осындай актіге қол қойған күннен бастап тоқтатылады.       

5.10. Ақауларды (сәйкессіздіктерді), оның ішінде кепілдік берілетін кезең аясында ақауларды (сәйкессіздіктерді) жою мерзімдерін Мердігердің бұзғаны үшін Мердігер Тапсырыс берушінің талабы бойынша Тапсырыс берушіге әрбір кешіктірілген күн үшін ҚҚС-мен (ҚҚС көзделген болса) Шарттың жалпы сомасының 0,1 % (нөл бүтін оннан бір пайызы) мөлшерінде, бірақ ҚҚС-мен (ҚҚС көзделген болса) Шарттың жалпы сомасының 5 % (бес пайызынан) асырмай тұрақсыздық айыбын төлейді.   

6. Құпиялылық

6.1. Тараптар осы Шартты орындау барысында алған Тараптардың әрқайсысы үшін құпия болып табылатын мәліметті жарияламау міндеттемесін қабылдайды. Жариялануы Тараптардың кез келгенінің іскери беделіне әсер етуі және/немесе шығын келтіруі мүмкін жалпыға бірдей қолжетімді емес мәлімет немесе инсайдерлік ақпарат осы Шартта құпия ақпарат деп түсініледі. 

6.2. Мердігер техникалық құжаттаманың мазмұнын, жоспарларды, сызбаларды, үлгілерді, нұсқаларды немесе Мердігер Шарт талаптарын орындау үшін жұмылдырған жұмыскерлер құрамын қоспағанда, Тапсырыс беруші не оның атынан өзге тұлғалар берген ақпаратты Тапсырыс берушінің алдын ала жазбаша келісімінсіз жарияламайды. Көрсетілген ақпарат аталған жұмыскерлер құрамына құпия ретінде және міндеттемелерін орындауы үшін қажетті мөлшерде ғана ұсынылуы тиіс. 

6.3. Мердігер осы Шарт бойынша өз міндеттемелерін орындау нәтижесінде алған құпия, банктік, коммерциялық және басқа ақпаратты жарияламауға және құпия сақтауға міндеттенеді.  

Мердігер қажет болғанда Мердігер басшысының қолы қойған Мердігердің тікелей қызметкерлері мен басшы/бақылаушы қызметкерлерінің олардың тектері, аттары, әкелерінің аттары, лауазымдары және байланыс телефондары көрсетілген  ресми тізімін Тапсырыс берушіге береді. Тапсырыс берушінің жұмысын орындауға қатысқан Мердігердің әрбір өкілі конфиденциалдылық талаптарын сақтау үшін Мердігердің басшысымен бірге конфиденциалды ақпаратты жарияламау туралы тиісті міндеттемеге қол қоюға міндетті, оның көшірмесі Тапсырыс берушіге беріледі.    

6.4. Құпия ақпаратты келесі Тараптың алдын ала жазбаша келісімінсіз мұндай ақпарат: 

1) көпшілік білетін (белгісіз тұлғалар тобына белгілі) немесе жалпыға белгілі болған (Қазақстан Республикасының заңнамасында белгіленген тәртіппен рұқсаты шектелмеген); 

2) мұндай ақпаратты ашуды талап ету құқығы берілген мемлекеттік органның заңды талабының негізінде ашылуы тиіс деңгейде ғана ашуға болады. Бұл жағдайда, Тарап мұндай талаптың болуы, талаптары мен жәйттері туралы келесі Тарапты мұндай ашуға дейін дереу хабарлауы тиіс.
7. Форс-мажор 
7.1. Бұл жағдайлар Шартты орындауға тікелей әсер етсе, Тараптардың еркінен тыс және олардың ықпал ететін салаларына жатпайтын тежеусіз күш жағдайларының салдарынан, оның ішінде табиғи сипаттағы табиғат апаттарының, әскери іс-қимылдардың, Қазақстан Республикасының уәкілетті органының тыйым салатын сипаттағы акті шығаруының, уәкілетті орган нұсқауының нәтижесінде осы Шарт бойынша өз міндеттемелерін толық немесе ішінара орындамағаны үшін Тараптардың ешқайсысы жауапты болмайды. Тежеусіз күш жағдайларының тізбесі толық емес.

7.2. Мердігер форс-мажор жағдайлары орын алған кезде дереу Тапсырыс берушіге мұндай жағдайлар мен олардың себептері туралы жазбаша хабарлама жіберуі тиіс. Тапсырыс берушіден басқа жазбаша нұсқау түспесе, Мердігер Шарт бойынша міндеттемелерін мақсатқа барынша сай орындауды жалғастырады және форс-мажор жағдайларына тәуелсіз Шартты орындаудың балама тәсілдерін іздейді.

7.3. Мердігер қамтамасыз етуді енгізу Шарттың №2 қосымшасында көзделсе Шарттың орындалуын қамтамасыз етуінен айырылмайды және Шартты орындауды кешіктіру форс-мажор жағдайының нәтижесі болса, Мердігер өзінің Шарт талаптарын орындамағандықтан тұрақсыздық айыбын төлеу немесе Шартты бұзу үшін жауапты болмайды.

8. Жұмысқа кепілдік
8.1. Мердігер Тапсырыс берушіге жұмыстың үздіксіз және уақтылы орындалуын, нормативтік техникалық құжаттамаға, Мемстандартқа, ҚНЖЕ-ге, жобалық-сметалық құжаттамаға сәйкесетін орындалған жұмыстардың жоғары сапасын қамтамасыз етуге кепілдік береді. 

8.2. Мердігер жұмыс жүргізу барысында қолданылған материалдардың, құрамдас бөлшектердің, жабдықтардың жоғары сапасына, олардың қойылатын талаптарға сәйкес келетіндігіне кепілдік береді, бұл Мердігер орындаған жұмыстың кепілді пайдалану мерзімі ішінде (өндіруші зауыт кепілдік беретін жабдықтар қосылмайды) пайдаланылуына мүмкіндік береді. Аталған талаптарға сәйкеспейтін, оған қоса толық дәлелденбеген және рұқсат етілмеген өзгерістері бар жұмыс ақаулы деп танылады. Тапсырыс берушінің талап етуі бойынша Мердігер материалдар мен жабдықтардың сапасын куәландыратын құжаттар беруге тиіс.  

8.3. Мердігер Тараптар орындалған жұмыс актісіне қол қойған күннен бастап №2 Қосымшаға сәйкес орындаған жұмысқа Тапсырыс берушіге кепілдік береді.  

8.4. Кепілдік мерзімі кезеңінде орындалған жұмыстың нәтижесін дұрыс пайдалануға кедергі келтіретін ақаулар (кемшіліктер, сәйкессіздіктер) олар жойылғанға дейін анықталған кезде, Мердігер осындай кемшіліктерді Шартта белгіленген мерзімде өз есебінен жоюға міндетті. Бұл ретте кепілдік мерзімі кемшіліктерді жою кезеңіне ұзартылады.  

8.5. Егер Мердігер хабарламаны алып, кемшіліктерді жою бойынша тиісті шараларды уақтылы қабылдамаса, Тапсырыс беруші Шарт бойынша Мердігерге қатысты ие болатын өзінің басқа құқықтарына қандай да бір нұқсан келтірместен, Мердігер есебінен кемшіліктерді жою жөніндегі шараларды және қажетті санкцияларды қолдана алады.

8.6. Егер қалыпты жағдайда қабылдау кезінде көрінбейтін (жасырын кемшіліктер/ақаулар), оның ішінде Мердігер әдейі жасырған, осы Шарттың ережелерін орындаудан жалтару түрінде жасалған Мердігердің кінәсінен жұмыстың тиісінше орындалмауы Тапсырыс берушінің мүлкіне залал келтіруге әкеп соқса, Мердігер Тапсырыс берушіге келтірілген зиянды толық көлемде өтейді. 

9. Жұмыстың техникалық ерекшелікке сәйкестігін тексеру 
9.1. Тапсырыс беруші немесе оның өкілдері орындалатын/орындалған жұмыстың Шарттың №2 қосымшасында (техникалық ерекшелікте) көрсетілген талаптарға сәйкес келуі тұрғысынан бақылап, тексере алады. Мұндайда бұл тексерудің барлық шығыстарын  Мердігер көтереді. Тапсырыс беруші осы мақсат үшін белгіленген өзінің өкілдері туралы Мердігерге уақытылы хабарлауы тиіс. 

9.2. Осы Шарт аясында орындалатын жұмыс техникалық ерекшелікте көрсетілген стандарттарға сәйкес немесе жоғары болуы тиіс.

9.3. Егер тексеру кезінде орындалған жұмыстың нәтижесі Шарттың №2 қосымшасында көрсетілген талаптарға сәйкеспейді деп танылса,  Мердігер тексеру сәтінен бастап 3 (үш) жұмыс күні ішінде Тапсырыс беруші тарапынан ешқандай да қосымша шығындарсыз сәйкессіздіктерді жою шараларын қабылдайды.  

9.4. Мердігер орындаған жұмыстарды Тапсырыс беруші қабылдайды және жұмысты қабылдау-өткізу актісі ресімделеді, оған Тараптардың қолдары қойылады. Кемшіліктер анықталған кезде, оларды жою мерзімі көрсетіле отырып, анықталған сәйкессіздіктер актісі жасалады және оған Тараптар қол қояды, бұл орайда сәйкессіздіктерді жою мерзімі анықталған сәйкессіздіктер актісіне қол қойылған күннен бастап 3 (үш) жұмыс күнінен аспайды.

10. Дауларды шешу талаптары

10.1. Тапсырыс беруші мен Мердігер Шартты орындау барысында немесе оған байланысты араларында туындайтын келіспеушілікті немесе дауды тікелей келіссөз барысында шешу үшін барынша күш салуы тиіс.Тараптардың дауды шешудің талап қою тәртібін сақтауы міндетті. 

10.2. Осы Шарт бойынша Тапсырыс беруші мен Мердігер арасындағы дауды реттеу мүмкін болмаған жағдайда, дау Тараптардың кез келгенінің талабы бойынша Қазақстан Республикасы заңнамасының талаптарына сәйкес сот тәртібімен шешіледі. 

Мұндайда Тапсырыс беруші өзінің орналасқан жері не Мердігер орналасқан жер не Шарт орындалатын жер бойынша осы Шарттан шығатын талапты қою құқығын өзіне қалдырады, ал Мердігер Тапсырыс берушінің мұндай құқығымен келіседі
11. Шарт қолданылатын мерзім

11.1. Шарт Тараптар қол қойған күннен бастап күшіне енеді және қоса алғанда 2020 жылғы «31» желтоқсанға дейін, ал қаржылық және кепілдік міндеттемелерді орындау бөлігінде Тараптар оларды толық орындағанға дейін қолданылады.

         11.2. Осы Шартқа өзгерістер мен толықтырулар енгізу Қазақстан Республикасының заңнамасына және осы Қағидаға сәйкес жүзеге асырылады.

      Тапсырыс беруші Шартты бір жақты тәртіппен Шарттың 3.4-тармағы 1) және 2) тармақшаларына сәйкес Шартты бұзу туралы хабарлама жіберу арқылы бұза алады. Хабарламада көрсетілген күннен бастап Шарт бұзылды деп есептеледі.
11.3. Шартқа барлық өзгерістер мен толықтырулар жазбаша түрде ресімделеді және Тараптар қол қояды және Тараптардың мөрлерімен бекітіледі, бұған Шартта көрсетілген Тараптардың орналасқан жері және (немесе) деректемелері өзгерген жағдайлар қосылмайды, Тараптар бұл туралы бір-біріне жазбаша хабарлайды, мұндайда аталған хабарлама Тарап алған күннен бастап міндетті болады.
12. Басқа талаптар

12.1. Осы Шартта көзделмегеннің барлығында Тараптар Қазақстан Республикасының заңнамасын басшылыққа алады.

          12.2. Тараптар бір-біріне жіберетін кез келген хабарлама немесе қандай да бір өзге ақпарат осы Шартта көрсетілген тиісті мекенжайлар бойынша пошта және/немесе электрондық жөнелтімдер түрінде, телекс, факс бойынша, кейіннен түпнұсқасын ұсына отырып жіберіледі. Хабарлама жеткізу күні болып тарап оны алғаннан кейін, немесе хабарламада көрсетілген күні міндетті болады. 

12.3. Төлем және пошта деректемелеріндегі барлық өзгерістер туралы Тараптар бір-бірін дереу хабарландыруға міндетті. Өзгергені туралы хабарлама түскенге дейін ескі мекенжайлар мен шоттар бойынша жасалған әрекет міндеттемелерді орындау ретінде есептеледі. Хабарлау үшін мекенжайда болмаған және келесі Тарапқа бұл туралы уақытылы хабарламаған Тараптың хат-хабарды алмау дерегіне сүйенуге құқығы жоқ.

12.4. Шарт заңды күші бірдей қазақ және орыс тілдерінде екі данадан 4 (төрт) дана етіп жасалды, Тараптардың әрқайсысына әрбір тілде бір данадан беріледі. Шарт мәтіндерін әртүрлі оқу орын алған жағдайда, Тараптар Шарттың орыс тіліндегі мәтінін басшылыққа алады.

12.5. Тараптар қайта құрылған жағдайда, Шарт бойынша құқықтары мен міндеттері тоқтатылмайды, оны заңды мұрагері орындауы тиіс.
 13. Тараптардың заңды мекенжайы, банк деректемелері және қолдары 

2020 жылға «БЖЗҚ» АҚ Шымкент қаласындағы филиалы үшін машиналарға техникалық қызмет көрсету жұмыстарын сатып алу туралы шартқа № 2 қосымша

                                        Техникалық ерекшелік 

	1
	Лот атауы
	Машиналарға техникалық қызмет көрсету жұмыстары 

	2
	ТЖҚ саны
	Жұмыс 

	3
	Жалпы талаптар
	Дөңгелек жөндеу мынадай жұмыстардың түрлерін көздейді: доңғалақтарды кешенді ауыстыру (4 доңғалақты маусымдық жөндеу/бөлшектеу, кемшіліктерді жою арқылы теңгерім жүктерін орнатып теңгеру, қажеттілігіне қарай шұраны ауыстыру). 

«Фольксваген транспортер » маркалы автомобиль.

	4
	Арнайы/техникалық талаптар
	Осы шарт аясында Жұмыстардың жалпы құнына барлық ілеспе қызметтер, оның ішінде жұмыстарды орындауға байланысты шығыс материалдар, қосалқы бөлшектер, Қазақстан Республикасы заңнамасында көзделген барлық салықтар мен өзге де алымдар кіреді.

Жұмыстар Тапсырыс берушінің жазбаша өтінімі негізінде, өтінімде келісілген тәртіппен және мерзімде орындалады.  Өтінім бойынша жұмыстар Орындалған жұмыстар актісі негізінде қабылданады.

	5
	Ілеспе қызметтер*
	көзделмеген

	6
	Кепілдік талаптары
	Мердігер Тапсырыс берушіге өзі көрсеткен қызметтерге орындалған жұмыстар актісіне қол қойылған күннен бастап 3 (үш) ай мерзімге  кепілдік береді

	7
	ТЖҚ көрсету/жеткізу мерзімі
	Шартқа қол қойылған күннен бастап 31.12.2020 жылға дейін қоса алғанда 

	8
	ТЖҚ көрсету/жеткізу орны
	Шымкент қаласы. Жеткізушінің техникалық қызмет көрсету бекеттерінде

	9
	Тапсырыс беруші берген электронды үлгіні/макетті, Жеткізуші берген электронды үлгіні/макетті келісу мерзімі *
	көзделмеген

	10
	Жеткізуші берген дайын/эталонды үлгіні/макетті келісу мерзімі
	көзделмеген

	11
	Жеткізілген/көрсетілген ТЖҚ-да анықталған кемшіліктерді жою мерзімі
	көзделмеген

	12
	ӘЖ-ге қойылатын талаптар
	Жұмысты орындау кезеңінде немесе кепілдік мерзімі кезеңінде орындалған жұмыс нәтижесін қалыпты пайдалануға жойғанға дейін мүмкіндік бермейтін ақаулар (кемшіліктер/сәйкессіздіктер) табылған жағдайда, Мердігер мұндай кемшіліктерді өз есебінен 3 (үш) жұмыс күні ішінде немесе Тапсырыс берушінің хабарламасында белгіленген басқа уақытта жоюға міндетті.

	13
	Қосымша талаптар*
	Қажет емес 

	14
	ТЖҚ қабылдау-өткізу тәртібінің сипаттамасы
	Тапсырыс беруші төлемді Тараптардың уәкілетті өкілдері қол қойған Орындалған жұмыс актісі негізінде тиісті өтінім бойынша жұмыстың орындалу дерегіне қарай Мердігерден төлемге шот және шот-фактура алған күннен бастап 10 (он) жұмыс күні ішінде Мердігердің ағымдағы шотына ақша аудару арқылы жасайды. Төлем Мердігер тиісінше ресімделген төлемге шот және шот-фактура берген жағдайда жасалады.


Өтінім үлгісі

Өтінім

	1. Тапсырыс беруші өтінімінің № 

	2. Тапсырыс берушінің атауы

	3. Шарт деректемелері

	4. Көрсетілетін жұмыстар атауы

	5. Талап етілетін жұмыс құрамының толық сипаты

	


_________________________________________________________________________
(Тапсырыс беруші тарапынан жауапты тұлғаның ТАӘ, лауазымы)

Тапсырыс беруші тарапынан жауапты тұлғаның қолы ____________________________

Күні «___»___________ 2020 ж.

___________________________________________________________________________

(Мердігер тарапынан жауапты тұлғаның ТАӘ, лауазымы)

Мердігер тарапынан жауапты тұлғаның қолы __________________________

Күні «___»___________ 2020 ж.

Әкімшілік бөлімінің бастығы 




     Әкімшілік бөлімінің жүргізушісі 



Техникалық ерекшелікке № 1 қосымша 

Техникалық қызмет көрсету қажет автокөліктер құралының тізбесі 

	1
	Фольксваген транспортер

	№ р/с
	Жұмыстардың атауы

	1
	Доңғалақ ауыстыру + теңгеру
	

	
	Шығыс материалдары
	

	2
	Теңгеру жүктері

	

	3
	Доңғалақтардағы шұра

      Жұмыстар әлеуетті жеткізушінің материалдары мен қосалқы бөлшектері пайдаланып орындалуы тиіс (шарт құнына кіреді).

